
ABOUT THE INTRODUCTION OF THE SCIENCE OF INTERCULTURAL COMMUNICATION INTO THE 

CURRICULA OF HIGER EDUCATIONAL INSTITUTIONS OF UZBEKISTAN 

Abstract 

This article discusses the introduction of the subject "Intercultural communication" taught as a separate subject in the teaching of 

foreign languages into the curricula of higher educational institutions of Uzbekistan. 

Key words: Science of intercultural communication, foreign languages, country studies, factual and statistical data. 

 

О ВНЕДРЕНИИ НАУКИ МЕЖКУЛЬТУРНАЯ КОММУНИКАЦИЯ В УЧЕБНЫЕ ПРОГРАММЫ ВУЗОВ 

УЗБЕКИСТАНА 

Аннотация 

В данной статье рассматривается введение предмета «Межкультурная коммуникация», преподаваемого как отдельного 

предмета при обучении иностранным языкам, в учебные планы высших учебных заведений Узбекистана. 

Ключевые слова: Наука о межкультурной коммуникации, иностранные языки, страноведение, фактические и 

статистические данные.  

 

МАДАНИЯТЛАРАРО МУЛОҚАТ ФАНИНИНГ ЎЗБEКИСТОН ОЛИЙ ТАЪЛИМ МУАССАСАЛАРИ ЎҚУВ 

ДАСТУРЛАРИГА КИРИБ КEЛИШИ ҲАҚИДА 

Аннотация 

Мазкур мақолада хорижий тилларни ўқитишда алоҳида фан сифатида ўқитиладиган “Маданиятлараро мулоқот” 

фанининг Ўзбекистон Олий таълим муассасалари ўқув дастурларига кириб келиши ҳақида фикр юритилади. 

Калит сўзлар: Маданиятлараро мулоқот фани, хорижий тиллар, мамлакатшунослик, фактик ва статистик маълумотлар 

 

Кириш. Хорижий тилларни ўқитиш ва ўрганиш 

узоқ тарихга эга эканлиги, инсоният ўзи яшаб турган 

ҳудудий чегараларини кесиб ўтгач, хорижий тилларни 

ўрганишни бошлагини барчамизга маълум. Чунки бошқа 

жамият вакиллари билан мулоқот қилиш учун тил билиш 

зарурат эди. Тараққиёт давомида хорижий тиллар тезда 

ўзлаштирила бошланди. “Дастлаб чет тилни ўрганиш 

прагматик ва космополит мақсадларни кўзлаган”. Тил 

билан параллел равишда бегона маданиятга мослашув 

жараёнида ёрдам берадиган мамлакат ҳақидаги билимлар 

ҳам ўзлаштирилди. 

Маданиятлараро мулоқотни фан сифатида 

шаклланиш тарихини ўрганган Е.В.Коляникованинг 

ёзишича, “ХVIII асргача таълим муассасаларида асосан 

қадимги ёки “ўлик” тил деб аталган тиллар, хусусан, 

лотин ва юнон тиллари ўқитилган. Ушбу тилларни 

ўзлаштириш бошқа фанлар, масалан, фалсафа, адабиёт, 

дин ёки тиббиётни ўрганиш учун асос бўлган. Замонавий 

тиллар ўқув дастурига киритилмаган. Замонавий чет 

тиллари чет элда бўлиш ёки шахсий алоқалар орқали 

ўрганилган. Чет тилларини ўрганишда реалистик ёндашув 

XIX асрнинг охирига қадар Европада таълим ислоҳотлари 

амалга оширилиб, замонавий хорижий тиллар мактаб 

таълим дастурига киритилгунга қадар давом этди. Ўша 

даврда замонавий чет тилларини ўқитиш анъаналари ва 

ўқитиш методикаси мавжуд эмас эди. Шу сабабдан “ўлик” 

тилларни ўқитиш дидактикаси, яъни маълум соҳага оид 

ёзма матнни қўллаш, замонавий тилларни ўрганишга 

ўтказилди. Лекин замонавий тилларни ўзлаштириш жонли 

мулоқотга асосланган бўлиши керак”. 

Асосий қисм. Маданиятлараро мулоқот” 

тушунчаси ўтган асрнинг 50-йилларида америкалик 

антрополог Эдвард Т. Холл томонидан киритилган. Холл 

олимлар орасида биринчи бўлиб маданиятни ўргатиш 

керак деган хулосага келди. Шундан сўнг маданиятлараро 

мулоқот назарияси расман энг муҳим илмий ва таълим 

фанларидан бирига айланди. 

Маданиятлараро мулоқот хорижий тилларни 

ўқитишда алоҳида фан сифатида ўзлаштирилади. . 

[Eckerth, 2003,15б.]  Бунда ўрганувчиларда фақат тил 

материалларини ўзлаштириб қолмасдан, турли маданият 

вакиллари билан мулоқотга кириша олиш компетенцияси 

ҳам шаклланади. “Маданиятлараро мулоқот” фанининг  

мақсади – мулоқот масалаларини асосан тил ва 

маданиятга эътибор берган ҳолда таҳлил қилишдан , 

фарқли маданиятлар орасидаги коммуникация яъни 

мулоқотни осонлаштириш ва тўқнашувларнинг олдини 

олишдан иборат. . [Усманова 2017,5 б.] Ўзбекистон олий 

таълим муассасалари хорижий тиллар йўналишларида шу 

жумладан Хорижий тил ва адабиёти (тиллар бўйича), 

Мактабгача ва бошланғич таълимда хорижий тил (тиллар 

бўйича), Филология ва тилларни ўқитиш (тиллар бўйича) 

,Таржима назарияси ва амалиёти (тиллар бўйича) 

“Маданиятлараро мулоқот” алоҳида фан сифатида 

ўқитилади. Фан мақсад ва вазифаларидан келиб чиққан 

ҳолда турли таълим йўналишларида турлича номланади:  

Маданиятлараро мулоқот 

Хорижий тилларни ўқитишда маданиятлараро 

мулоқотни шакллантириш 

Маданиятлараро мулоқот ва таржимашунослик 

Ўтган асрнинг 80-йилларида хорижий тилларни 

ўқитишнинг дунё тажрибасида пайдо бўлган янгича 

ёндашув маданиятлараро мулоқот компетенциясини 

шакллантиришга асосланган эди. Ўзбекистон олий таълим 

муассасаларининг хорижий тил йўналишларида 

“Мамлакатшунослик” фани ўқитилар ва бунда тили 

ўрганилаётган мамлакат ҳақидаги фактик ва статистик 

маълумотлар берилар эди. Масалан тили ўрганилаётган 

мамлакатнинг географик жойлашуви, ҳудудий бўлиниши, 

аҳолиси ва бошқалар.  

2012 йилга келиб таълим йўналишларининг ўқув 

дастурларида Маданиятлараро мулоқот тушунчаси 

алоҳида фан сифатида ўқитила бошланганлигини 

кўришимиз мумкин. Биринчилардан бўлиб 2012 йилда 

Низомий номидаги Тошкент давлат педагогика 

университетида “Немис тили ўқитиш 

методикаси”кафедраси мудири филология фанлари 

номзоди, профессор Рахимов Хуррам Рахимович 

томонидан тузилган Хорижий тиллар ва адабиёти (Немис 

тили ва адабиёти) таълим йўналиши талабалари учун 

Ўқув дастури (Ўзбекистон республикаси Олий ва ўрта 

махсус таълим вазирлигининг 2012 йил 14-мартдаги 107-

сонли буйруғи билан тасдиқланган) “Мамлакатшунослик 

ва маданиятлараро мулоқот” деб номланган. Ўқув 

дастурининг кириш қисмида “Мамлакатшунослик ва 

маданиятлараро мулоқот фанида талабалар Германия 

маданияти, тарихи, адабиёти, урф-одатлари ва 

анъаналаридан воқиф бўлишади. [Рахимов 2012, 3б.] каби 

жумлалар келтирилганлиги Хорижий тиллларни 

ўқитишдаги янгича ёндашув пайдо бўлганлигидан далолат 

беради.  

Таҳлил ва натижалар. Германия ва 

немисзабонлар ўзбеклар нигоҳида. Ўзбеклар 

немисзабонлар нигоҳида. Немисзабон мамлакатлик 

мухожирлар. Ўзбеклар немисзабон мамлакатларда.  

Немисзабон мамлакатларнинг давлат сифатида 

таркиб топиши ва ривожланиши. Турли тарихий 

даврларда немисзабон мамлакатлар. 

Германия географияси. Германия иқлими ва 

табиати. Германия тоғлари, ўрмонлари, водий ва 

текисликлари, дарё ва  кўллари. Немисзабон 

мамлакатларнинг административ-территориал 

жойлашуви. Сиёсий ва табиий харита ёрдамида машғулот. 

Германия сайлов тизими. Судлар. Газета ва 

интернет хабарлари мисолида. 

Немисзабон  мамлакатларда динлар. Немисзабон 

мамлакатларда Ислом дини.  Немис  мусулмонлари. 

Немис адабиётининг мухтасар тарихи. Немисзабон 

мамлакатларда тасвирий санъат. Кўргазмалар ва музейлар. 

Классик ва замонавий театр. 

Немис жамғармалари. Академик ҳаёт. Немисзабон 

мамлакатларда маориф ва таълим. Мактаблар, коллежлар 

ва лицейлар. Немис олий ўқув юртлари тизими.  

Немисзабон мамлакатларда сиёсий ҳаёт. Ташқи ва 

ички сиёсат. Немисзабон мамлакатларнинг Европадаги ва 

жаҳондаги ўрни. 

Немисзабон мамлакатларда ижтимоий ҳаёт. Никоҳ 

ва оила. Никоҳ тартиботлари ва шартномалари. Оилани 

режалаштириш. Оила турлари. Оиласимон тузилмалар. 

Қариялар турмуш тарзи. Қарияларга муносабат. 

Иш ва ишсизлик.  Касбга ва меҳнатга муносабат. 

Ижтимоий ёрдам. 

Немисзабон мамлакатлардаги кундалик ҳаёт.  Иш 

– умр гарови. Дам олиш. Бўш вақт ва уни банд қилиш. 

Егулик ва ичгуликлар. Уйда ва кўча-кўйда овқатланиш. 

Немис, швейцар ва австрия  менталитети. Типик 

немисча воқеа-ҳодиса ва урф-одатлар. Немисча фазилат ва 

нуқсонлар. Немисзабонлар – чет эллик ва муҳожирлар 

нигоҳида. Германия байрам ва тантаналари. Нимаси билан 

ўртача немис, рус ва ўзбеклардан фарқ қилади? 

Немисзабон мамлакатларда соғлиқни сақлаш ва соғлиққа 

муносабат, Cпорт. 

Немисзабон мамлакатларда матбуот. Немис газета 

ва журналлари. Телевидение ва интернет. [Рахимов 2012, 

3б.]   каби мавзулар киритилган бўлиб, шу орқали тил 

ўрганувчилари тили ўрганилаётган мамлакат маданиятига 

хос бўлган аниқ ҳаётий вазият,ҳақиқий 

анъаналар,менталитет, шунингдек кундалик хатти-

ҳаракатлар, новербал мулоқот шаклларини 

ўзлаштиришлари учун имкон яратилди. 

Тўғри кейинчалик яратилган ўқув дастурларида 

“Маданиятлараро мулоқот” фани “Мамлакатшунослик” 

дан алоҳида фан сифатида ажратилди ва мавзулар 

берилиши ҳам такомиллаштирилди.Профессор Рахимов 

томонидан тузилган ўқув дастури эса фаннинг 

Ўзбекистонга кириб келишида ва хорижий тилларни 

ўқитишда янгича ёндашувнинг пайдо бўлишидаги илк 

қадам бўлган. 

